SOZIALISMOA: 

EMAKUME LANGILEEN LEHENENGO BORROKAK

Garai horietan ere hasi ziren emakume langileak beren eskubideak aldarrikatzeko sindikatuak eratzen eta sozialismo utopikoaren ideietan oinarritutako elkarteak osatzen. Sozialista utopikoek “ahalik eta onena ahalik eta gehienentzat” zein “aukeren berdintasuna” bezalako ideiei jarraituz emakumearen gaia kontuan izan zuten lehenak izan ziren. Flora Tristán-ek idatzitako Langileen batasuna liburuaren kapitulu batean emakumeen heziketaren beharra aipatzen du langileek aurrera egin dezaten baina ama, alaba eta emazte gisa gizonengan duten eraginagatik.

· Feminismo eta sozialismoaren teoriak uztartzen dira.

· Marxismoaren eta feminismoaren tresna teorikoak erabiltzen dira emakumearen egoera aztertzeko. Bi teoria horien arteko osagarritasuna defendatzen da.

· Emakumearen egoerak zapalkuntzaren ezaugarriak ditu.

· Patriarkatua eta sistema kapitalistaren arteko uztardura adierazteko Patriarkatu kapitalistaren terminoa proposatzen da.

· Emakumearen egoera aldatzeko iraultza sozialistaren beharra planteatzen da.

· Emakumeen erakunde eta gainontzeko gizarte mugimenduen arteko erlazioaren beharra azpimarratzen da.

· Klase, genero eta arrazaren analisiak elkartzeko saio teorikoak ere agertzen dira (Angela Davis).

· Alejandra Kollontai, Klara Zetkin, Sheyla Rowbotham, Roberta Hamilton, Zillah Eisenstein, Simone de Beauvoir, Juliet Mitchell, Flora Tristán eta Margarita  Nelken dira joera honetako teoriko batzuk.
